
Niðurstöður skoðanakönnunar DV:

Sjálfstæðisflokkurinn 
hefur um 50 af hundraði

—aff þeim sem taka afstöðu—þriðjungur kjósenda óákveðinn—Alþýðubandalag tapar 
—Alþýðuflokkur hjamar við—Sjá nánar á bls. 4—5 og baksíðu

Sjálfstæðisflokkurinn nýtur nú 
fylgis um 50 af hundraði þeirra kjós- 
enda, sem taka afstöðu. En þriðji 
hver kjósandi tekur ekki afstöðu — 
er óákveðinn. Þetta eru niðurstöður 
skoðanakönnunar DV um fylgi 
flokkanna.

Af þeim sem taka afstöðu segjast 
50,2% mundu kjósa Sjálfstæðis-

flokkinn ef þingkosningar færu fram 
nú. Þetta er 3,4% ntinna en flokkur- 
inn hafði í könnun í október en 
12,9% meira en listar sjálfstæðis- 
manna fengu samtals í síðustu kosn- 
ingum. Samkvæmt þessu gæti Sjálf- 
stæðisflokkurinn fengið 30 þingmenn 
og bætt við sig 8.

Framsóknarflokkurinn nýtur sam- 
kvæmt könnuninni fylgis 22,7% af

þeim sem taka afstöðu. Þetta er 0,4% 
minna en flokkurinn fékk í könnun í 
október og 2,2% minna en hann 
hafði í síðustu kosningum.

Gera má ráð fyrir að Framsókn 
græði einn þingmann á kjördæma- 
skipaninni. Samkvæmt könnuninni 
fær Framsókn 14 þingmenn, sem 
væri 3ja þingmanna tap.

Tap Alþýðubandalagsins, sem sést 
hefur í skoðanakönnunum síðustu 
mánuði, heldur áfram. Alþýðu- 
bandalagið hefur samkvæmt könn- 
uninni fylgi 13,4%. Það er 1,2% 
ntinna en var í október og 6,3% 
minna en í kosningunum. Alþýðu- 
bandalagið tapaði samkvæmt því 2 
þingmönnunt og fengi 8.

Alþýðuflokkurinn hjarnar nokkuð

við samkvæmt þessari könnun eftir 
að hafa verið lengi í miklu tapi. Al- 
þýðuflokkurinn fær 13,7% fylgis 
þeirra, sem taka afstöðu. Það er 
4,9% meira en var í október en samt 
3,7% minna en í kosningunum.

Flokkurinn fengi samkvæmt því 8 
þingmenn og tapaði 2.

Borgarstjórahjónin í London, Sir Christoper Leaver og kona hans með Vigdísi Finnboga- 
dóttur, forseta ísiands, í voulunni í Mansion House ígærkvöldi. (D V-mynd GVA)

Skíðablað á morgun
Með Helgarblaði DV á morgun fyigir 28 síðna aukablað 
sem heigað er vetraríþróttum.

Menningarverö- 
laun DV af hent

Þeir sem hiutu menningarverðiaun D V fyrir árið 1981 í Þing- 
hoki í gær voru hæstánægðir með hinar fögru myndir 
Sigrúnar Guðjónsdóttur. Frá vinstri: Árni Kristjánsson 
píanóleikari, Ásgerður Búadóttir, vefari, Jón Þórisson ieik- 
myndasmiður, Birna Björnsdóttir arkitekt, Viiborg Dag- 
bjartsdóttir skáid og yzt til hægri, Anna Rögnvaldsdóttir, 
sem tók á móti viðurkenningu fyrir hönd eiginmanns síns, 
Hjaita Rögnvaldssonar teikara. DV-mynd: Bjarnleifur.

-sjábls. 10-11

Elísabet drottning veitti Vigdísi orðu
Fri Magdabnu Schram, blaðamanni 
DVI Lundúnum:

Forseti íslands, Ólafur
Jóhannesson, utanríkisráðherra, 
Sigurður Bjarnason, sendiherra, og 
konur þeirra snæddu hádegisverð í 
Buckingham Palace í gær i boði Ellsa- 
betar drottningar. Við það tækifæri 
sæmdi Elisabet forsetann orðunni 
Grand Commander Of St. Michael and 
St. George, en það mun vera siður hér- 
lendis að sæma þjóðhöfðingja, sem

hingað koma 1 opinbera heimsókn þess- 
ari orðu.

í gærkvöld sat forsetinn og 
föruneyti hennar kvöldverð f boði 
borgarstjóra City 1 Lundúnum. Á milli 
þrjú og fjögur hundruð manns voru 1 
veizlunni, þar á meðal íslenzkir for- 
göngumenn á ýmsum sviðum í 
Englandi, svo sem Magnús Magnússon 
sjónvarpsmaður, Sigriður Ella, 
óperusöngkona, Jóhann Sigurðsson, 
forstjóri Flugleiða í Lundúnum og

Björgólfur Guðmundsson, forstjóri 
Hafskips.

Borgarstjóri City og öldungaráð 
borgarinnar voru klæddir litríkum 
búningum og fornum og var öll veizlan 
einkar fornleg og í miðaldadúr. Gestir 
veizlunnar voru kynntir af kallara 
áður en þeir heilsuðu borgarstjóranum. 
Að lokinni þeirri kynningu og for- 
drykkjum var sezt til borðs. Forseti 
íslands og borgarstjóri gengu síðust í 
salinn og var þá leikin tónlist eftir

Hándel og klöppuðu allir veizlugestir í 
takt við tónlistina.

Undir borðunt var drukkin skál 
Bretadrottningar og forseti íslands og 
borgarstjóri fluttu ræður. Á mat- 
seðiinum var reyktur fískur, nauta- 
steik, ferskjur og enskur eðalostur, 
frönsk borðvín, púrtvín og koniak með 
kaffmuáeftir.

Forseti fslands var við þetta 
tækifæri klædd íslenzkum skaut- 
búningi, ein allra kvenna i þjóðlegum

búningi af þeim toga, og sómdi sér 
einkar vel i hópi brezku hefðar- 
mannannaaf þeimsökum.

Snentma í morgun lagði forsetinn, 
föruneyti hennar og fleiri upp f för til 
Oxford, til að skoða háskólann, 
sjúkrahús og fleira á þeint slóðunt. 
Síðdegis verður svo móttaka fyrir 
íslendinga i Englandi á Churchill 
hótelinu.

